
Si mik i vjetër i Maqedonisë, unë kam pasur kënaqësinë ta shoh këtë vend si rritet dhe zhvillohet 
gjatë viteve. Pikërisht për këtë arsye më shqetësuan shumë përplasjet e motivuara politikisht të 
para disa ditëve. Incidentet e dhunshme që ndodhën në dhe rreth kuvendit të Maqedonisë me 24 
dhjetor nuk kanë vend në një demokraci. Në të vërtetë, nocioni që kuvendi duhet çdoherë të jetë 
vend për diskutime të qeta politike qëndron në vetë themelin e një shteti të fortë dhe demokratik. 
Largimi i gazetarëve nga ndërtesa ishte gjithashtu veprim shqetësues sepse ata ishin të ndaluar 
për ta kryer shërbimin e tyre themelor të informimit të opinionit për zhvillimet. Mundësia e 
mediave të pavarura për të mbuluar ngjarjet politike në mënyrë të balansuar dhe të hapur dhe e 
drejta e opinionit për të qenë i informuar rreth ngjarjeve faktike janë themelore për një 
demokraci të pjekur. 
 
Demokracia mund të jetë e vështirë. Edhe me përvojën tonë qindra vjeçare, ne në Shtetet e 
Bashkuara jemi duke e përjetuar këtë tani derisa partitë politike kundërshtare mundohen për të 
arritur marrëveshje rreth buxhetit tonë nacional. Këtu në Maqedoni, me të drejtë u ngritën 
çështje të rëndësishme rreth çështjes nëse procedura parlamentare ishte ndjekur gjatë miratimit 
të buxhetit. Këto shqetësime mund dhe duhet të ngriten dhe të diskutohen brenda kontekstit të 
procesit demokratik. Mohimi i të drejtës së pjesëmarrjes të të gjithë deputetëve në seancën 
plenare është jodemokratik. Ashtu si i ndjeri kryetar Boris Trajkovski ka deklaruar, edhe pse 
dallimet mes njerëzve ekzistojnë, është me rëndësi që të gjithë qytetarët dhe zyrtarët e zgjedhur 
të përdorin mjete demokratike dhe mënyra ligjore për t’i zgjidhur ato dallime.  
 
Veprimet aggressive dhe provokuese apo dhuna, nuk janë mënyra  legjitime për zgjidhjen e këtyre 
dallimeve. Maqedonia meriton më mirë. Liderët e saj – ata në qeveri dhe ata në opozitë – kanë 
përgjegjësi të deklaruar para qytetarëve të sillen në mënyrë që nuk e gërryen besimin e popullit 
në institucionet demokratike të vendit. Qytetarët kanë të drejtë të kërkojnë më shumë nga liderët 
e tyre. Dialogu politik i pjekur dhe pa vërejtje provokuese e akuza të pakontrolluara është vital –
siç ka thënë  lideri i madh amerikan për të drejtat qytetare Martin Luther King: “Le të mos e 
shuajmë etjen tonë për liri duke pirë nga gota me zemërim dhe urrejtje.” 
 
Partneriteti i shumëanshëm që Shtetet e Bashkuara e kanë me Maqedoninë inkuadron përpjekje 
të përbashkëta për të krijuar vende pune, për të reduktuar korupsionin, për të renovuar shkolla 
dhe për të restauruar monumente kulturore në Maqedoni, dhe për të promovuar paqë dhe siguri 
në gjithë botën nëpërmjet të përpjekjeve të përbashkëta të ushtarëve tanë të guximshëm në 
Afganistan. Në jemi krenar për këtë partneritet dhe ne duam që Maqedonia të arrin sukses. Ne 
nuk mund ta duam më shumë këtë sukses se vetë liderët e këtij vendi. Trajtimi i dallimeve politike 
në mënyrë konstruktive kërkon guxim të vërtetë. Shikimi përtej interesave të ngushta të një partie 
politike dhe avansimi i interesave më të mira për gjithë shtetin kërkon vizion. Kjo mund të bëhet. 
Në pritje të vitit të ri, unë shpresoj të shoh udhëheqësi serioze nga të gjitha anët që mund të sjell 
sukses për këtë vend të mrekullueshëm.   
 
 

 
 
 
 

 

O F F I C E  O F  P U B L I C  A F F A I R S  /  E M B A S S Y  O F  T H E  U N I T E D  S T A T E S  O F  A M E R I C A  

 

Str. "Samoilova" Nr.21 1000 Skopje /Telephone (+389) (2) 310 2000, Fax (+389) (2) 310 2499 E-mail: EmbSkoWebM@mt.net.mk    

mailto:EmbSkoWebM@mt.net.mk

